
   Килех, хăнам, килсемччĕ,

Тĕпелелле иртсемччĕ.

— Иртĕп те-ха иртессе —

Тап-таса кĕтесĕсем.

Хăш кĕтесĕ тĕпелне

Чухлаймăн та сирĕнне.



Ларсам, хăнам, ларсамччĕ,

Пире кăмăл тусамччĕ.

— Ларăп-ха та, ыр тăван,

Пур çĕрте — пукан, диван:

Ăçтарах ларассине

Чухлаймăн та сирĕнне.



Çисем, хăнам, çисемччĕ,

Сим пыл сăри ĕçсемччĕ,

— Çийĕп те-ха, çиессе —

Куçăм тулли — çимĕçсем;

Мĕнренех пуçлассине

Чухлаймăн та сирĕнне.

  